ՏԵՂԵԿԱՆՔ - ՀԻՄՆԱՎՈՐՈՒՄ
«Հայաստանի Հանրապետության կառավարության 2008 թվականի սեպտեմբերի 18-ի N 1158-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի վերաբերյալ
1. Անհրաժեշտությունը   

Նախագծի ընդունման անհրաժեշտությունը պայմանավորված է գործող որոշման գործնական կիրառման ընթացքում ի հայտ եկած խնդիրները լուծելու հանգամանքով:
2. Կարգավորման նպատակը և բնույթը 

ՀՀ կառավարության 2008 թվականի սեպտեմբերի 18-ի թիվ 1158-Ն որոշման 2-րդ կետի  2-րդ ենթակետի համաձայն, տրանսպորտային միջոցներ վարելու ուսուցման գործունեություն իրականացնող կազմակերպությունների (նրանց համաձայնությամբ) տրանսպորտային միջոցները կարող են օգտագործվել միայն «D» և «E» կարգերի վարորդական վկայական ստանալու համար քննություններ ընդունելու դեպքում, սակայն գործնականում անհրաժեշտություն կա այդ կազմակերպությունների տրանսպորտային միջոցներն օգտագործել նաև այլ կարգերի վարորդական վկայական ստանալու համար քննություններ ընդունելու դեպքում:
Նույն որոշման 4-րդ կետի 1-ին ենթակետի համաձայն, Ճանապարհային ոստիկանության մարզային ստորաբաժանումները գործնական քննություն ընդունելու համար նախատեսված տրանսպորտային և տեխնիկական միջոցներով պետք է ապահովվեին մինչև 2014 թվականի դեկտեմբերի 31-ը, սակայն համապատասխան ֆինանսական միջոցների ոչ բավարար լինելու պատճառով հնարավոր չի եղել ստորաբաժանումներն ապահովել տրանսպորտային միջոցներով:
ՀՀ կառավարության 2012 թվականի հոկտեմբերի 18-ի N 1327-Ն որոշմամբ ՀՀ կառավարության 2006 թվականի ապրիլի 20-ի N 581-Ն որոշումն ուժը կորցրել է, սակայն ՀՀ կառավարության 2008 թվականի սեպտեմբերի 18-ի թիվ 1158-Ն որոշման հավելվածի 8-րդ կետում կատարված հղումը մնացել է նույնը, այսինքն՝ ուժը կորցրած որոշմանը:
ՀՀ կառավարության 2008 թվականի սեպտեմբերի 18-ի թիվ 1158-Ն որոշման հավելվածի 57-րդ կետի համաձայն, գործնական քննությունը հանձնելուց հետո վճարման անդորրագրերը չեն վերադարձվում, այլ պահվում են գործում, ինչի անհրաժեշտությունը բացակայում է, քանի որ դրանց թվային պատկերը պահվում է էլեկտրոնային ռեգիստրում:
Նշված խնդիրներին լուծում տալու համար մշակվել է «Հայաստանի Հանրապետության կառավարության 2008 թվականի սեպտեմբերի 18-ի N 1158-Ն որոշման մեջ փոփոխություններ և լրացում կատարելու մասին» ՀՀ կառավարության որոշման  նախագիծը: 
Նախագծի համաձայն, տրանսպորտային միջոցներ վարելու ուսուցման գործունեություն իրականացնող կազմակերպությունների տրանսպորտային միջոցները կարող են օգտագործվել բոլոր կարգերի վարորդական վկայական ստանալու համար քննություններ ընդունելու դեպքում, գործնական քննությունը հանձնելուց հետո վճարման անդորրագրերը «ՕԳՏԱԳՈՐԾՎԱԾ Է» բառերով դրոշմակնքվելուց հետո կվերադարձվեն: Բացի այդ, կշտկվեն գործող որոշման գործնական կիրառման ընթացքում ի հայտ եկած խնդիրները:
3. Նախագծի մշակման գործընթացում ներգրավված ինստիտուտները և անձինք
Նախագիծը նախապատրաստվել է ՀՀ ոստիկանության կողմից:
4. Ակնկալվող արդյունքը
Որոշման նախագծի ընդունմամբ կշտկվեն գործող որոշման գործնական կիրառման ընթացքում ի հայտ եկած խնդիրները:
ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«Հայաստանի Հանրապետության կառավարության 2008 թվականի սեպտեմբերի 18-ի N 1158-Ն որոշման մեջ փոփոխություններ և լրացում կատարելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների  էական ավելացման կամ նվազեցման մասին
«Հայաստանի Հանրապետության կառավարության 2008 թվականի սեպտեմբերի 18-ի N 1158-Ն որոշման մեջ փոփոխություններ և լրացում կատարելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների էական ավելացում կամ նվազեցում չի նախատեսվում:
ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«Հայաստանի Հանրապետության կառավարության 2008 թվականի սեպտեմբերի 18-ի N 1158-Ն որոշման մեջ փոփոխություններ և լրացում կատարելու մասին» ՀՀ կառավարության որոշման ընդունման կապակցությամբ  այլ իրավական ակտերում փոփոխություններ և  լրացումներ կատարելու անհրաժեշտության մասին
«Հայաստանի Հանրապետության կառավարության 2008 թվականի սեպտեմբերի 18-ի N 1158-Ն որոշման մեջ փոփոխություններ և լրացում կատարելու մասին» ՀՀ կառավարության որոշման ընդունմամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանա:
ՀՀ ՈՍՏԻԿԱՆՈՒԹՅՈՒՆ
